ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 29-Ի N 1566-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	1. Ֆինանսների նախարարություն   
	10.01.2023
01/34-2/203-2023

	Ուսումնասիրելով Ձեր կողմից 08.12.2022թ. N ՆՄ/ԱԳ-1-4/33055-2022 գրությամբ ներկայացված՝ «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագիծը (այսուհետ՝ Նախագիծ) հայտնում ենք, որ բովանդակային առումով առարկություններ չունենք, սակայն անհրաժեշտ է Նախագծի առաջին պարբերությունում խմբագրել սխալ կատարած հղումը՝ «Պետական կենսաթոշակների մասին» օրենքի» բառերը փոխարինելով «Պետական նպաստների մասին» օրենքի» բառերով:
	Առաջարկությունն ընդունվել է։
Նախագծի առաջին պարբերությունում կատարվել է համապատասխան փոփոխությունը։ 

	Միաժամանակ Նախագծի 4-րդ կետով սահմանվում է, որ սույն որոշումն ուժի մեջ է մտնում 2022 թվականի հունվարի 1-ից, մինչդեռ «Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն՝ Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
Այս համատեքստում, առաջարկում ենք Նախագծի ուժի մեջ մտնելու ժամկետ սահմանել որոշման պաշտոնական հրապարակման հաջորդող օրը՝ ըստ անհրաժեշտության նախատեսելով դրույթ, որ Նախագծի դրույթները տարածվում են 2023 թվականի հունվարի 1-ից հետո ծագած հարաբերությունների վրա: 
	Առաջարկությունն ընդունվել է։
Նախագծի 4-րդ կետում կատարվել է համապատասխան փոփոխությունը։

	2. Կենտրոնական բանկ
	13.01.2023
15.1-07/027-23

	Ուսումնասիրելով «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման (այսուհետ՝ Որոշում) մեջ փոփոխություններ և լրացումներ կատարելու մասին» ՀՀ կառավարության որոշման նախագիծը՝ Հայաստանի Հանրապետության կենտրոնական բանկն առաջարկում է Որոշման 26.1-րդ, 26.2-րդ, 26.3-րդ կետերում հստակեցնել, որ խնամքի նպաստն անկանխիկ եղանակով վճարվում է ոչ թե վճարող կազմակերպության այլ բանկի միջոցով՝ հաշվի առնելով, որ 2023 թվականի փետրվարի 1-ից ուժի մեջ է մտնում «Պետական կենսաթոշակների մասին» օրենքում փոփոխություններ և լրացումներ կատարելու մասին» օրենքը, որի համաձայն՝ Ազգային օպերատորի կողմից կենսաթոշակի վճարում անկանխիկ եղանակով այլևս չի իրականացվելու:
	Ընդունվել է ի գիտություն։
Հաշվի առնելով, որ նախագծով ապահովում է  «Պետական նպաստների մասին» օրենքում փոփոխություններ և
լրացումներ կատարելու մասին» ՀՕ-392-Ն oրենքի կիրարկումը, ինչպես նաև նախագծի ընդունման հրատապությունը (որոշումն ուժի մեջ մտնելուց հետո ներդրվելու է նոր համակարգ, որով հնարավոր կլինի 2023 թվականի մարտից խնամքի նպաստի նշանակման դիմումներ ընդունել),  առաջարկություններն այս նախագծում ընդգրկելը նպատակահարմար չէ։ Դրանց անդրադարձ կկատարվի առաջիկայում՝ 2022 թվականի դեկտեմբերի 8-ի ՀՕ-527-Ն օրենքի (ստորագրվել  23.12.2022, ուժի մեջ է մտնում 01.02.2023) կիրարկումն ապահովելու նպատակով մշակվելիք  նախագծի շրջանակներում։

	3. Արդարադատության նախարարություն

	26.01.2023
01/27.1/4114-2023

	1.Նախագծի նախաբանում անհրաժեշտ է ««Պետական նպաստների մասին» օրենքի 6-րդ հոդվածի 4-րդ և 28.3-րդ հոդվածի 4-րդ մասերը» բառերը փոխարինել ««Նորմատիվ իրավական ակտերի մասին» օրենքի 33-րդ հոդվածը» բառերով՝ նկատի ունենալով, որ հիմնական ակտում արդեն իսկ առկա է հղումը «Պետական նպաստների մասին» օրենքի համապատասխան հոդվածներին:

	Առաջարկությունն ընդունվել է։
Նախագծի նախաբանը խմբագրվել է։

	2.Նախագծի 2-րդ կետի 1-ին ենթակետից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները: Նույն դիտողությունը վերաբերում է նաև 2-րդ կետի 2-րդ ենթակետով խմբագրվող 2.1-րդ ենթակետին և 2-րդ կետի 12-րդ ենթակետին:
	Առաջարկությունն ընդունվել է։
Նախագծի 2-րդ կետի 1-ին և 2-րդ ենթակետերից հանվել են «Հայաստանի Հանրապետության» բառերը։ 

	3.Նախագծի 2-րդ կետի 5-րդ ենթակետից անհրաժեշտ է հանել «կետը» բառը:
	Առաջարկությունն ընդունվել է։
Նախագծի 2-րդ կետի 5-րդ ենթակետից անհրաժեշտ է հանել «կետը» բառը:

	4.Նախագծի 2-րդ կետի 8-րդ ենթակետով լրացվող 7.2 կետի 1-ին ենթակետում «հասցեով» բառը կրկնվում է:
	Առաջարկությունն ընդունվել է։
Նախագծի 2-րդ կետի 8-րդ ենթակետով լրացվող 7.2 կետի 1-ին ենթակետում կրկնվող՝ «հասցեով» բառը հանվել է։

	5.Նախագծի 2-րդ կետի 11-րդ ենթակետում «ճանաչել ուժը կորցրած» բառերն անհրաժեշտ է փոխարինել «հանել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ կետի պահանջները: Միաժամանակ, նույն ենթակետում «իսկ» բառը կրկնվում է:
	Առաջարկությունն ընդունվել է։
Նախագծի 2-րդ կետի 11-րդ ենթակետում «ճանաչել ուժը կորցրած» բառերն փոխարինվել է «հանել» բառով, նույն ենթակետում կրկնվող՝ «իսկ» բառը հանվել է:

	6.Նախագծի 2-րդ կետի 15-րդ ենթակետում «հետևյալ խմբագրությամբ նոր՝ 15.1-ին կետով» բառերն անհրաժեշտ է փոխարինել «հետևյալ բովանդակությամբ 15.1-ին կետը» բառերով:

	Առաջարկությունն ընդունվել է։
Նախագծի 2-րդ կետի 15-րդ ենթակետում «հետևյալ խմբագրությամբ նոր՝ 15.1-ին կետով» բառերն փոխարինվել են «հետևյալ բովանդակությամբ 15.1-ին կետը» բառերով։

	7.Նախագծի 2-րդ կետի 18-րդ ենթակետում առաջին տողում նշված «խնամքի» բառն անհրաժշտ է գրել մեծատառով, միաժամանակ, «իսկ» բառից հետո անհրաժեշտ է լրացնել «վերջին նախադասությունում» բառերը:
	Առաջարկությունն ընդունվել է։
Նախագծի 2-րդ կետի 18-րդ ենթակետում առաջին տողում նշված «խնամքի» բառն գրվել է մեծատառով, միաժամանակ, «իսկ» բառից հետո լրացվել է «վերջին նախադասությունում» բառերը։

	8.Նախագծի 2-րդ կետի 19-րդ ենթակետում «խմբագրությամբ նոր» բառերն անհրաժեշտ է փոխարինել «բովանդակությամբ» բառով:

	Առաջարկությունն ընդունվել է։
Նախագծի 2-րդ կետի 19-րդ ենթակետում «խմբագրությամբ նոր» բառերը փոխարինվել է «բովանդակությամբ» բառով։

	9.Նախագծի 2-րդ կետի 24-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով:

	Առաջարկությունն ընդունվել է։
Նախագծի 2-րդ կետի 24-րդ ենթակետում «խմբագրությամբ» բառն փոխարինվել է «բովանդակությամբ» բառով:

	10.Նախագծի 3-րդ կետում ««հոդվածում» բառերը» բառերն անհրաժեշտ է փոխարինել ««հոդվածում» բառը» բառերով:

	Առաջարկությունն ընդունվել է։
Նախագծի 3-րդ կետում ««հոդվածում» բառերը» բառերն փոխարինվել է ««հոդվածում» բառը» բառերով:

	11. Նախագծի 4-րդ կետն անհրաժեշտ է շարադրել հետևյալ խմբագրությամբ. «Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2023 թվականի հունվարի 1-ից հետո ծագած հարաբերությունների վրա:»:
	Առաջարկությունն ընդունվել է։
Նախագծի 4-րդ կետը խմբագրվել է։

	Միաժամանակ, հայտնում ենք, որ ՀՀ կառավարության 2015 թվականի դեկտեմբերի 29-ի թիվ 1566-Ն որոշման 1-ին հավելվածի 2-րդ կետում առկա է երկու 4-րդ ենթակետ: Այդ առումով առաջարկում ենք սույն նախագծով վերանայել վերոնշյալ ենթակետերի համարակալումը:
	Առաջարկությունն ընդունվել է։
Նախագծի 2-րդ կետի 2-րդ ենթակետով առաջարկվող փոփոխություններում առաջարկվել է նաև 2-րդ կետի 4-րդ ենթակետում «4) տարածքային բաժին» բառերը փոխարինել «3) տարածքային բաժին» բառերով։

	4. Վարչապետի աշխատակազմի սոցիալական հարցերի վարչություն
	07.02.2023
թիվ 02/11.4/5418-2023

	1.	Առաջարկում ենք նախագծի 2-րդ կետի 2-րդ ենթակետը լրացնել նաև «խնամքի արձակուրդում չգտնվող ծնող» և «ծնող» հասկացություններով՝ հաշվի առնելով «Պետական նպաստների մասին» օրենքի (այսուհետև՝ Օրենք) 28.3-րդ հոդվածով սահմանված կարգավորումները:
	Առաջարկությունը ընդունվել է մասնակիորեն։ 
Նախագծի 2-րդ կետի 2-րդ ենթակետով Որոշման  1-ին հավելվածի 2-րդ կետի 2-րդ  ենթակետում առաջարկվող փոփոխությամբ սահմանվում է «Ծնող» հասկացությունը, իսկ «խնամքի արձակուրդում չգտնվող ծնող» եզրույթը որոշման մեջ չի կիրառվում, ինչով պայմանավորված՝ նպատակահարմար չէ սահմանել այդ հասկացությունը։

	2.	Առաջարկում ենք նախագծում, ի թիվս այլ կարգավորումների (գյուղական բնակավայրում գտնվող ծնողին, Արցախի Հանրապետությունում գրանցված գործատուի մոտ աշխատող և խնամքի արձակուրդում գտնվող ծնողին և այլն) նախատեսել նաև օտարերկրյա քաղաքացի ծնողին խնամքի նպաստ նշանակելու հետ կապված կարգավորումներ՝ հաշվի առնելով Օրենքում առկա կարգավորումները:
	Առաջարկությունը չի ընդունվել։
Ներկայացված նախագծով, ի թիվս այլ փոփոխությունների, առաջարկվել է հանել այն դրույթները, որոնք արդեն իսկ կարգավորված են Օրենքով (ըստ էության կրկնում են Օրենքի կարգավորումները)։ Այս տեսակետից, օտարերկրյա քաղաքացի ծնողին խնամքի նպաստ նշանակելու մասով Օրենքում արդեն սահմանված են նպաստի իրավունք տվող պայմանները, իսկ որոշմամբ առաջարկվում է նախատեսել միայն տարածաքային բաժնի կողմից նպաստի նշանակման դիմումը մերժելու հիմք նախատեսել օտարերկրյա քաղաքացի ծնողին վերաբերելի կարգավորումները (տե՛ս, լրամշակված նախագծի 2-րդ կետի 8-րդ ենթակետով լրացվող՝ Որոշման N 1 հավելվածում լրացվող 7.2-րդ կետի 2-րդ ենթակետը)։

	3.	Նախագծի 2-րդ կետի 9-րդ և 12-րդ ենթակետերն անհրաժեշտ է խմբագրել՝ հստակ տարանջատելով դեպքերը և բացառելով տարընթերցումները:
	Առաջարկությունն ընդունվել է։
Նախագծի 2-րդ կետի 9-րդ ենթակետով առաջարկվող կարգավորումն հանվել է, իսկ 12-րդ (լրամշակված նախագծի 11-րդ) ենթակետը  խմբագրվել է։

	4.	Նախագծի 2-րդ կետի 19-րդ ենթակետում անհրաժեշտ է հստակեցնել, որ խոսքը խնամքի նպաստի մասին է:
	Առաջարկությունն ընդունվել է։
Նախագծի 2-րդ կետի 19-րդ (լրամշակված նախագծի 17-րդ) ենթակետում հստակեցվել է, որ տվյալ կետի կարգովորումը վերաբերում է որոշման 1.1-ին կետի 2-րդ ենթակետի «ա» պարբերությամբ սահմանված խնամքի նպաստի չափին։

	5.	Նախագծի 2-րդ կետի 22-րդ ենթակետն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 3-րդ մասով սահմանված պահանջներին:
	Առաջարկությունն ընդունվել է։
Նախագծի 2-րդ կետի 22-րդ (լրամշակված նախագծի 20-րդ) ենթակետում «կետում» մասը փոխարինել «մասով»։

	6.	Նախագծի 2-րդ կետի 26-րդ ենթակետում նախատեսել նաև փոփոխություն գործող կարգի 37-րդ կետի 2-րդ նախադասությունում՝ հանելով «կամ լիազորված անձի հաշվարկային հաշվին» բառերը:
	Առաջարկությունն ընդունվել է։
Նախագծի 2-րդ կետի 26-րդ (լրամշակված նախագծի 24-րդ) ենթակետով նախատեսվել է նաև 37-րդ կետից հանել «կամ լիազորված անձի հաշվարկային հաշվին» բառերը։

	7.	Նախագծի 2-րդ կետի 27-րդ և 29-րդ ենթակետում առաջարկում ենք «կազմակերպությունը» բառը փոխարինել «բանկը» բառով՝ հաշվի առնելով, որ այսուհետ խնամքի նպաստն անկանխիկ եղանակով վճարվելու են միայն բանկերի միջոցով: Միաժամանակ տեղեկացնում ենք, որ գործող որոշմամբ չունենք սահմանած, թե ինչ ասել է կազմակերպություն:
	Առաջարկությունն ընդունվել է։
Նախագծի 2-րդ կետի 27-րդ և 29-րդ (լրամշակված նախագծի 25-րդ և 27-րդ) ենթակետում «կազմակերպությունը» բառը փոխարինվել է «բանկը» բառով։

	8.	Նախագծի 5-րդ կետով աշխատանքի և սոցիալական հարցերի նախարարին հանձնարարվում է մինչև 10.03.2023թ. մշակել և ներդնել 01.01.2023թ.-ին և դրանից հետո ծնված երեխայի կապակցությամբ խնամքի նպաստի նշանակման և վճարման հետ կապված անհրաժեշտ ծրագրային ապահովումը: Սակայն նախագծին կից հիմնավորման մեջ բացակայում է այս մասով անհրաժեշտ ֆինանսական միջոցների վերաբերյալ տեղեկատվությունը:
	Ընդունվել է ի գիտություն։
Ներկայումս «Էլեկտրոնային կենսաթոշակ» տեղեկատվական համակարգը շահագործող չունի։ Հարկ է նկատի ունենալ, որ ՀՀ 2023 թվականի պետական բյուջեով համակարգի շահագործման համար գումար նախատեսված է։

	9.	Նախագծին կից հիմնավորման մեջ առհասարակ բացակայում է տեղեկատվություն պետական բյուջեում եկամուտների նվազեցման և ծախսերի ավելացման վերաբերյալ:
	Ընդունվել է ի գիտություն։
Նախագիծը լրացվել է համապատասխան տեղեկանքով, համաձայն որի՝ նախագծի ընդունման կապակցությամբ եկամուտների ավելացում նախատեսված չի, իսկ ծախսերի դեպքում «1068  Ժողովրդագրական վիճակի բարելավում» ծրագրի «12001  Մինչև 2 տարեկան երեխայի խնամքի նպաստի տրամադրում» միջոցաառման գծով նախատեսված է 20,350.7 մլն դրամ։

	10.	Նախագծի 2-րդ կետի 15-րդ ենթակետը վերանայման կարիք ունի: Մասնավորապես, համաձայն նախագծին կից հիմնավորման դրանք ամբողջությամբ կրկնում են Օրենքի կարգավորումները: Սակայն, ըստ էության, դրանք առավել կարգին վերաբերող դրույթներ են, քան Օրենքին:
	Ընդունվել է ի գիտություն։
Առաջիկա օրենսդրական փոփոխությունների ընթացքում քննարկվող կարգավորումներն Օրենքից հանելուց հետո, դրանք կտեղայնացվեն Որոշման մեջ։

	11.	Նախագծում բացակայում են կարգավորումները խնամքի արձակուրդում գտնվող ծնողից խնամքի արձակուրդում չգտնվող ծնողի անցման (և հակառակը) վերաբերյալ:
	Ընդունվել է ի գիտություն։
Հարցը կարգավորված է Օրենքի 28.4-րդ հոդվածի 6-րդ, 8-րդ և 9-րդ մասերով։ Կառավարության որոշմամբ լրացուցիչ կարգավորում սահմանելու անհրաժեշտություն չկա։

	5. Արդարադատության նախարարություն
	08.02.2022
թիվ 27.4/6389-2023

	1. Նախագծի 2-րդ կետի համաձայն՝ Որոշման N 1 հավելվածի 1-ին կետը շարադրվում է հետևյալ բովանդակությամբ. «Սույն կարգով կարգավորվում են «Պետական նպաստների մասին» օրենքի (այսուհետ՝ օրենք) 7-րդ և 7.1-ին գլուխներով սահմանված կարգով մինչև երկու տարեկան երեխայի խնամքի նպաստը (այսուհետ՝ խնամքի նպաստ) նշանակելու և վճարելու հետ կապված հարաբերությունները:»:
	Նկատի ունենալով այն փաստը, որ «Պետական նպաստների մասին» օրենքի 7-րդ գլուխն ուժը կորցնելու է 2025 թվականի հունվարի 1-ից` համաձայն 2022 թվականի հոկտեմբերի 26-ի ՀՕ-392-Ն օրենքի 6-րդ հոդվածի 3-րդ կետի՝ գտնում ենք, որ սույն կարգի համար նույնպես անհրաժեշտ է նախատեսել ուժը կորցնելու ժամկետ:
	Առաջարկությունն ընդունվել է։
Որոշման N 1 հավելվածի 1-ին կետը խմբագրվել է՝ անցումային դրույթներում հղում կատարելու համար և նախագիծը լրացվել է անցումային դրույթով։ 

	2. Նախագծի 2-րդ կետի 8-րդ ենթակետով լրացվող 7.2 կետի 1-ին ենթակետում «վայրի» բառից հետո անհրաժեշտ է հանել «հասցեով» բառը:
	Առաջարկությունն ընդունվել է։
Նախագծի 2-րդ կետի 8-րդ ենթակետով լրացվող 7.2 կետի 1-ին ենթակետում կրկնվող՝ «հասցեով» բառը հանվել է՝ Արդարադատության նախարարության 26.01.2023 թիվ 01/27.1/4114-2023 գրությամբ ներկայացված առաջարկության հիման վրա։

	3. Նախագծի 2-րդ կետի 11-րդ կետում «փոխարինել» բառից հետո «երեխայի (երեխաների) խնամքի» բառերը անհրաժեշտ է փոխարինել «երեխայի խնամքի» բառերով՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, ըստ որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:
	Միևնույն ժամանակ՝ 2-րդ կետի 11-րդ կետում «2-րդ նախադասությունը» բառերից առաջ անհրաժեշտ է հանել «իսկ» բառը:	
	Առաջարկությունն ընդունվել է։
Նախագծի 2-րդ կետի 11-րդ (լրամշակված նախագծի 10-րդ) կետում «փոխարինել» բառից հետո «երեխայի (երեխաների) խնամքի» բառերը փոխարինվել են «երեխայի խնամքի» բառերով, իսկ «2-րդ նախադասությունը» բառերից առաջ հանվել է «իսկ» բառը:	

	4. Նախագծի 2-րդ կետի 13-րդ ենթակետում անհրաժեշտ է հստակ նշել, թե ինչ տեղեկատվության մասին է խոսքը:
	Առաջարկությունն ընդունվել է։
Նախագծի 2-րդ կետի 13-րդ ենթակետով առաջարկվող փոփոխությունը հանվել է։

	5. Նախագծի  2-րդ կետի 15-րդ ենթակետի համաձայն՝ ուժը կորցրած է ճանաչվում Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման 14.1 կետը, որի վերաբերյալ Նախագծին կից ներկայացված հիմնավորման մեջ բացակայում են անհրաժեշտ պատճառաբանումները:
	Այս առումով հարկ ենք համարում նշել, որ նկատի ունենալով այն հանգամանքը, որ  համաձայն ՀՀ կառավարության 2015 թվականի դեկտեմբերի 29-ի N 1566-Ն որոշման հավելված 1-ի 1-ին կետի՝ սույն կարգով կարգավորվում են գյուղական բնակավայրի հասցեով հաշվառված և փաստացի բնակվող (այսուհետ` գյուղական բնակավայրում բնակվող) ծնողին մինչև երկու տարեկան երեխայի խնամքի նպաստը (այսուհետ՝ խնամքի նպաստ) նշանակելու և վճարելու հետ կապված հարաբերությունները, որոնց վերաբերյալ կարգավորումները Նախագծով ճանաչվում են ուժը կորցրած, ուստի՝ բաց է մնում վերոնշյալ հարցերի կարգավորվածությունը:
	Միաժամանակ հարկ է նկատի ունենալ նաև «Պետական նպաստների մասին» օրենքի 27-րդ հոդվածի 1.1 մասը, որի համաձայն՝ «Խնամքի նպաստի իրավունք ունի նաև Հայաստանի Հանրապետության բնակչության պետական ռեգիստրում «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքով սահմանված՝ գյուղական բնակավայրի հասցեով հաշվառված և փաստացի բնակվող (այսուհետ՝ գյուղական բնակավայրում բնակվող) ծնողը մինչև երեխայի երկու տարեկանը լրանալը, եթե խնամքի նպաստի համար դիմելու օրվա դրությամբ առնվազն մեկ տարի անընդմեջ հաշվառված է գյուղական բնակավայրի հասցեով: Սույն մասով ծնողն ունի խնամքի նպաստի իրավունք, եթե խնամքի նպաստ նշանակելու համար դիմելու օրվա դրությամբ երեխան գտնվում է Հայաստանի Հանրապետությունում:»:
	Այսպիսով, հաշվի առնելով վերոգրյալը, գտնում ենք, որ Նախագծի հիմնավորմամբ անհրաժեշտ է լրացուցիչ պարզաբանումներ տալ վերոնշյալ խնդրի կապակցությամբ:
	Ընդունվել է ի գիտություն։
Նախագծի հիմնավորմամբ նշված է, որ առաջարկվում է Կառավարության որոշումից հանել խնամքի նպաստի իրավունքին առնչվող այն դրույթները, որոնք ամբողջությամբ կրկնում են Օրենքի կարգավորումները։
Այս տեսակետից հարկ է նկատի ունենալ, որ որոշման N 1 հավելվածի 14.1-ին կետը ամբողջությամբ կրկնում է Օրենքի 28-րդ հոդվածի 2.1-ին մասով սահմանված կարգավորումները։

	6. Նախագծի 19-րդ կետով լրացվող 23.1 կետի 2-րդ ենթակետի համաձայն՝ «Նպաստի չափը փոխվում է նաև դիմումի հիման վրա,  եթե դիմումով տեղեկացվել է, որ գործատուն Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշմամբ սահմանված կարգով ներկայացված գրանցման հայտի հիման վրա ճշտել է խնամքի արձակուրդն ավարտվելու (ընդհատվելու) մասին տեղեկատվությունը (կամ չեղարկել է գրանցման հայտը)։
	Այսպիսով՝ պարզ չէ, թե որ դեպքերում և ինչ պայմանների առկայության պարագայում է խնամքի արձակուրդը համարվում ընդհատված, քանի որ վերջինիս վերաբերյալ հարակից օրենսդրությունում բացակայում են որոշակի իրավակարգավորումներ: Ուստի՝ առաջարկում ենք սույն Նախագծի շրջանակներում նախատեսել այն հիմքերը, որոնց պարագայում խնամքի արձակուրդը կարող է համարվել ընդհատված:
	Առաջարկությունն ընդունվել է։
Հիմք ընդունելով Օրենքի 28.1-ին հոդվածի 1-ին մասի 4-րդ կետի ձևակերպումը՝ նախագծի 2-րդ կետի 19-րդ (լրամշակված նախագծի 17-րդ) ենթակետով լրացվող 23.1-ին կետի 2-րդ ենթակետը խմբագրվել է։ 

	7. Նախագծի 19-րդ կետով լրացվող 23.2 կետում «հաջորդ» բառը անհրաժեշտ է փոխարինել «հաջորդող» բառով:
	Առաջարկությունն ընդունվել է։
Նախագծի 2-րդ կետի 19-րդ (լրամշակված նախագծի 17-րդ) ենթակետով լրացվող 23.2-րդ կետում «հաջորդ» բառը փոխարինվել է «հաջորդող» բառով:

	8. Նախագծի 19-րդ կետով լրացվող 23.1-23.3-րդ կետերում անհրաժեշտ է ապահովել կետերի հերթական համարակալումը՝ նկատի ունենալով «Նորմատիվ իրավական ակտերի մասին» օրենքի պահանջները:
	Առաջարկությունն ընդունվել է։
Նախագծի 2-րդ կետի 19-րդ (լրամշակված նախագծի 17-րդ) ենթակետով լրացվող 23.1-23.3-րդ կետերում ճշտվել է կետերի հերթական համարակալումը։

	9. Նախագծի 20-րդ կետի համաձայն՝ «Խնամքի նպաստը վճարվում է անկանխիկ եղանակով: Եթե ծնողն առաջին կամ երկրորդ խմբի հաշմանդամ է, ապա խնամքի նպաստը վճարվում է անկանխիկ կամ կանխիկ եղանակով` ծնողի դիմումի հիման վրա: Խնամքի նպաստի վճարման եղանակը կամ վճարող կազմակերպությունն ընտրելու (փոխելու) համար ծնողը դիմում է տարածքային բաժին: Անկանխիկ եղանակով վճարելու համար դիմումում նշվում է բանկի անվանումը, որտեղից ծնողը ցանկանում է ստանալ խնամքի նպաստը:»:
	Այս առումով պարզ չէ՝ արդյո՞ք խնամքի նպաստի վճարման եղանակը կամ վճարող կազմակերպությունն ընտրելու (փոխելու) համար տարածքային բաժին դիմելու իրավունք ունի միայն առաջին կամ երկրորդ խմբի հաշմանդամ ծնողը:
	Առաջարկությունն ընդունվել է։
Նախագծի 2-րդ կետի 20-րդ (լրամշակված նախագծի 18-րդ) ենթակետում հստակեցվել է, որ խնամքի նպաստը վճարվում է ծնողի դիմումի հիման վրա՝ անկանխիկ եղանակով:

	10. Նախագծի 27-րդ կետում անհրաժեշտ է հստակեցնել, թե 40-րդ կետում կոնկրետ որտեղ է կատարվում լրացումը:
	Առաջարկությունն ընդունվել է։
Նախագծի 2-րդ կետի 27-րդ (լրամշակված նախագծի 18-րդ) ենթակետում հստակեցվել է, որ առաջարկվող նախադասությունը անհրաժեշտ է լրացնել վերջում։

